
A U R K I B I D E A

A SAILA:

Foru lege proiektuak:

—Foru Legea, 2009-2012 Eperako Toki Inbertsioen Planari buruzko urriaren 24ko 16/2008 Foru Legea

aldatu eta haren indarraldia luzatzen duena. Osoko Bilkurak onetsia (3. or.).

—Foru Lege proiektua, Nafarroako Enpresa Korporazio Publikoa, S.M.P. izeneko sozietatea sortzeari buruz-

ko ekainaren 18ko 8/2009 Foru Legea aldatzekoa. Ekonomia eta Ogasun Batzordeak onetsitako irizpena

(6. or.).

B SAILA:

Foru lege proposamenak:

—Foru Lege proposamena, Nafarroako Arte Dramatikoaren Goi-mailako Institutua sortzekoa. Osoko Bilku-

rak aintzat ez hartua (8. or.).

E SAILA:

Jabeldurak, mozioak eta adierazpen politikoak:

—Erabakia. Horren bidez, Nafarroako Gobernua premiatzen da tresna informatiko bat finantzatu eta gara

dezan, toki korporazioek beren udal inbentarioak modu homogeneoan egin ahal ditzaten. Osoko Bilkurak

onetsia (9. or.).

—Erabakia. Horren bidez, Nafarroako Gobernua premiatzen da kultur arloko mezenasgoari buruzko lege bat

presta dezan. Osoko Bilkurak onetsia (10. or.).

—Erabakia, zeinaren bidez Nafarroako Gobernua premiatzen baita lurzoru ez-urbanizagarriko bideetako zir-

kulazioari buruz indarrean dagoen foru araubidea alda dezan. Osoko Bilkurak onetsia (10. or.).

—Erabakia. Horren bidez, Espainiako Gobernua premiatzen da legeak ezarritakoa bete dezan Nortasun Agiri

Nazionala eta gidabaimena Nafarroako bi hizkuntza ofizialetan egiteari dagokionez. Osoko Bilkurak one-

tsia (11. or.).

—Erabakia. Horren bidez, Nafarroako Gobernua premiatzen da amatasuna laguntzeko neurriak bultza ditzan,

abortuen hazkundeari galga jartzeko neurri gisa. Osoko Bilkurak onetsia (12. or.).

—Erabakia. Horren bidez, Nafarroako Gobernua premiatzen da energia berriztagarrien garapenaren aldeko

apustua egin dezan. Osoko Bilkurak onetsia (12. or.).

—Erabakia. Horren bidez, Nafarroako Gobernua premiatzen da Foruzaingoari buruzko zenbait neurri har

ditzan. Osoko Bilkurak onetsia (13. or.).

—Erabakia, zeinaren bidez Nafarroako Gobernua premiatzen baita behar diren neurriak har ditzan babeste

aldera Foru Erkidegoak Nafarroako Justizia Administrazioaren zerbitzuko langileen arloan daukan esku-

mena. Osoko Bilkurak onetsia (13. or.).

—Erabakia. Horren bidez, Nafarroako Gobernua premiatzen da Sunsundegui enpresaren salmenta-prozesua

burutu dezan. Landa Garapen, Industria, Enplegu eta Ingurumen Batzordeak onetsia (14. or.).

—Erabakia, zeinaren bidez Nafarroako Gobernua premiatzen baita ziurta dezan Moderna zigilua lortu nahi

duen proiektu orok ezinbestean ez egon behar izatea plan horretan zehazturiko sektore estrategikoetako

batean jasota. Landa Garapen, Industria, Enplegu eta Ingurumen Batzordeak onetsia (15. or.).

—Erabakia. Horren bidez, Nafarroako Gobernua premiatzen da laguntza finantzarioak nahi dituzten enpresei

baldintza gisa ezar diezaien aldez aurreko administrazio-baimena eskatu behar izatea enplegu erregulazio-

ko prozesu bat abian jarri nahi izanez gero. Landa Garapen, Industria, Enplegu eta Ingurumen Batzordeak

onetsia (16. or.).

—Mozioa. Horren bidez, Espainiako Gobernua premiatzen da harreman diplomatiko normalizatuak manten

ditzan Fronte Polisarioarekin. Osoko Bilkurak bazter utzia (17. or.).

—Mozioa. Horren bidez, Nafarroako Gobernua premiatzen da Iruñeko aireportuaren erabileraren bideraga-

rritasun errealari buruzko plan bat presta dezan. Osoko Bilkurak bazter utzia (17. or.).

—Mozioa. Horren bidez, Nafarroako Parlamentuak onesten ditu Nafarroako Arartekoak Osasunbidea-Nafa-

rroako Osasun Zerbitzuak espezialitate desberdinetako profesionalek osasun-azterketetarako ezarritako

epeak ez betetzeari buruz eginiko txostenean jasotzen diren iradokizunak. Osasun Batzordeak bazter utzia

(17. or.).

—Mozioa. Horren bidez, Nafarroako Gobernua premiatzen da alda dezan enpresa txiki eta ertainei BEZa

ordaintzeari buruzko araudia. Mozioa erretiratzea (18. or.).

A saila:
FORU LEGE PROIEKTUAK

Foru Legea, 2009-2012 Eperako Toki Inbertsioen Planari buruzko urria-

ren 24ko 16/2008 Foru Legea aldatu eta haren indarraldia luzatzen

duena.

OSOKO BILKURAK ONETSIA

Nafarroako Parlamentuak, 2012ko martxoaren
8an egindako Osoko Bilkuran, 2009-2012 Eperako
Toki Inbertsioen Planari buruzko urriaren 24ko
16/2008 Foru Legea aldatu eta haren indarraldia
luzatzen duen Foru Legea onetsi zuen.

Legebiltzarreko Erregelamenduko 146. artiku-
luan ezarritakoa betez, argitara dadin agindu da.

Iruñean, 2012ko martxoaren 8an

Lehendakaria: Alberto Catalán Higueras

Foru Legea, 2009-2012 Eperako Toki

Inbertsioen Planari buruzko urriaren

24ko 16/2008 Foru Legea aldatu eta

haren indarraldia luzatzen duena

ZIOEN AZALPENA

Nafarroako Toki Administrazioari buruzko uztai-
laren 2ko 6/1990 Foru Legearen 61. artikuluan
xedatutakoarekin bat, 2009-2012 Eperako Toki
Inbertsioen Planari buruzko urriaren 24ko 16/2008
Foru Legea onetsi zen, toki entitateekiko lankide-
tza ekonomikorako tresna bat izan zedin, eta hel-
buru nagusi hartuta nahitaezko udal zerbitzuak
bermatzea Foru Komunitate osoan.

Azaroaren 20ko 19/2008 Foru Legeak, toki
ogasunek Nafarroako tributuetan parte hartzeko
funtsaren zenbatekoa eta banatzeko formula eza-
rri zituenak 2009tik 2012ra bitarteko aurrekontu-
ekitaldietarako, Inbertsio Plan horren zuzkiduren
zenbatekoak esleitu zituen.

Mendebaldeko ekonomiei eragiten dien krisi
ekonomikoak, batetik, zeinak ez baititu Foru
Komunitatea eta toki entitateak salbuetsi, eta toki
entitateak zorpetzearen arloan arau-irizpide berri-
ak aplikatu beharrak, bestetik, Inbertsioen Plana
motelago betetzea ekarri dute.

Baliabideen kudeaketa malguagoa eta eragin-
korragoa lortu eta dinamizatzeko, beharrezkoa da
haren lege erregulazioa aldatzea.

Ildo horretan, foru lege honek Toki Inbertsioen
egungo Planaren indarraldiaren luzapena ezar-
tzen du, plan berria onetsi arte, eta Nafarroako
Gobernuari ahalmena ematen dio baimentzeko
gastu-konpromisoak hartzea eta egiazko gastuak
egitea, hasieran aurreikusitako indarraldia gaindi-
tuta.

Era berean, malgutasun handiagoa ezartzen
da salbuespenezko araubidean obrak sartzeko,
eta, horrekin batera, aldi baterako araubide bat,
obra bat egiteko bideragarritasun txostena lortuta,
bideragarri deklaratu ondoren arauetan egindako
aldaketen ondorioz bideraezin bilakatu diren toki
entitateen kasurako.

Horrez gain, neurriak hartu dira, salbuespe-
nezko araubidearen onuradun izan diren entitate-
ek onura hori eskuratzeko bere gain hartu zituzten
konpromisoak beteko dituztela bermatzeko.

Bestalde, Toki Inbertsioen Planari atxikitako
baliabideen kudeaketa hobetze aldera, erraztu
egin da entitateek konprometitutako inbertsioei
uko egiteko prozedura, baztertutako inbertsioei
arauak ematen zien tratamendua emanez, inber-
tsio horiek, hartara, Planari atxikirik jarrai dezaten.

Azkenik, baimena ematen zaio Nafarroako
Gobernuari areagotu dezan urgentzia nabarmene-
ko eta salbuespenezko araubideko kasuetarako
aurreikusitako zuzkidura, egoera horiei sortzen
diren unean aurre egin ahal izateko.

Lehenengo artikulua. Toki Inbertsioen Plana-
ren indarraldia luzatzea.

Toki Inbertsioen Planaren indarraldia luzatu
egin da, plan berri bat onetsi arte; hortaz, Toki
Inbertsioen egungo Planaren funtsen kargura



gastu konpromisoak hartu eta horiek baimendu
ahal izanen dira, egungo Inbertsio Planean eta
erreserban sartuta dauden lanen zerrenda osatze-
ko, bai eta urgentzia nabarmeneko eta larrialdieta-
ko prozedurak erabiliz sartzen direnena ere.

Bigarren artikulua. 2009-2012 Eperako Toki
Inbertsioen Planari buruzko urriaren 24ko 16/2008
Foru Legearen aldaketa.

2009-2012 Eperako Toki Inbertsioen Planari
buruzko urriaren 24ko 16/2008 Foru Legearen 12.,
16. eta 17. artikuluak aldatu dira.

Bat. 12. artikuluaren testu berria.

“12. artikulua. Inbertsioen araubide ekonomiko
finantzarioa.

1. Ohiko Planeko plan zuzendarietan, toki pro-
gramazioan eta zeharbideak urbanizatzeko egiten
diren inbertsioak finantzatzeko ekarpenen araubi-
de orokorra hauxe izanen da:

a) Plan zuzendariak:

– Uraren goi-hornidura: % 80.

– Ibaien arazketa eta saneamendua: % 80.

– Hiri hondakinak:

– Bilketa: % 70.

– Tratamendua: % 80.

– Hondakin berariazkoak:

– Bilketa: % 70.

– Tratamendua: % 80.

b) Toki entitateek programaturiko azpiegiturako
obrak:

– Uraren goi-hornidura, plan zuzendarietan
sartu gabea: % 80.

– Hornidurako tokiko sareak: % 70.

– Argiteria publikoa: % 70.

– Zolatzea: % 70.

– Udal eraikinak: % 70.

– Hilerriak: % 70.

– Herrietako bideak: % 70.

c) Zeharbideen urbanizazioa:

– Zeharbideen urbanizazioa: % 70.

2. Kasu bakoitzean behar duen portzentajea
aplikatuko da Inbertsio Planean sartutako inber-
tsioen zenbateko lagungarrien gainean. Inbertsio
mota bakoitzari dagozkion zenbateko lagungarriak
zehazteko irizpideak erregelamendu bidez finkatu-
ko dira.

3. Ekarpenaren portzentajea handitzen ahalko
da, plan zuzendariei, toki programazioari eta
zeharbideen urbanizazioari dagozkien inbertsioen
zenbateko lagungarriaren % 100 iristeraino, baldin
eta kasuko toki entitatearen ahalmen ekonomikoa
aztertu ondotik, bideraezina izan bada, une horre-
tan aplikatzekoa den araudiaren arabera, eta enti-
tate horrek salbuespenezko araubidean sartzeko
eskatu badu. Kontzeptu horretan egiten den ekar-
pena ordaintzeko, orokorrean eskatzen den doku-
mentazioa aurkeztu beharko da, bai eta araubide
horretan sartzeko hartutako konpromisoak bete-
tzen direla frogatzen duen ziurtagiria ere.

4. Libreki erabakitako inbertsioetarako ekarpe-
nen araubidea egindako inbertsioaren % 100erai-
nokoa izanen da, entitate bakoitzerako ezarritako
gehieneko erabilgarritasunaren mugarekin.”

Bi. 16 artikuluaren testu berria.

“16. artikulua. Gastu konpromisoak.

1. Inbertsioren bat Ohiko Planean sartuta edu-
kiz gero, toki entitateek haren exekuzio proiektua
aurkeztu beharko dute, urte horretan toki entitate
horretarako sartu diren inbertsioak finantzatzeko
plan ekonomiko eta finantzario batekin batera, bai
eta toki entitate eskatzaileak hartutako erabakia
ere, bertan jasota finantziazioa foru lege honen 7.
artikuluko b), c) d) eta e) letretan aurreikusitako
baliabideetako bat erabiliz osatzeko konpromisoa;
hain zuzen ere, inbertsioa Nafarroako tributuetan
parte hartzeko funtsaren kargura edo beste era-
kunde publiko edo pribatuen ekarpenen bidez oso-
rik finantzatzerik ez dagoen inbertsio zatia osatze-
ko konpromisoa.

2009. urterako sartutako inbertsioei dagokien
dokumentazioa hiru hilabeteko epean aurkeztu
beharko da, Plana argitaratzen denetik hasita.

Baldin eta dokumentazioa 2010 eta 2011ko eki-
taldietarako obrei buruzkoa bada, agiriak 2010eko
apirilaren 1a eta irailaren 1a baino lehen aurkeztu-
ko dira, hurrenez hurren, eta 2012ko obrak direne-
an, berriz, 2011ko maiatzaren 1a baino lehen.

2. Proiektuaren egokitasun teknikoa nahiz eko-
nomikoa eta bideragarritasun ekonomiko finantza-
rioa egiaztatu ondotik, Lehendakaritzako, Adminis-
trazio Publikoetako eta Barneko Departamentuak
zehaztuko du Inbertsioen Planaren kargurako
gehieneko ekarpen ekonomikoa, foru lege honen
12. artikuluan ezarritakoari jarraikiz.

3. Baldin eta, haien zorpetzea dela eta, toki
entitateak bideraezinak direla kontsideratu bada
sartutako inbertsioak finantzatzeko, une horretan
aplikatu beharreko araudiaren arabera, edo bide-
ragarritasuna frogatu ahal izateko behar den doku-

mentazioa aurkeztu ez badute, 15 egun baliodune-
ko epea izanen dute, gorabehera hori jakinarazten
zaienetik, inbertsioa beren finantza ahalmenari
egokitzeko, edo inbertsio horretarako bideragarri-
tasun ekonomikoa emanen dien bestelako finan-
tzabideren bat aurkezteko, bai baliabide gehigarri-
etarako konpromisoa hartuz, bai salbuespenezko
araubidea eskatuz.

Salbuespeneko araubideari atxikitako toki enti-
tateek planean sartutako inbertsioa amaitu eta
ondoko bost urteetan, gutxienez, eutsi beharko
diete inbertsioa salbuespenezko araubide horretan
sartzeko hartu zituzten konpromisoei.

Konpromiso horiek adierazitako epean bete-
tzen ez badira, lortutako ekarpena itzuli egin
beharko da; zenbateko hori, kasua bada, Toki
Ogasunek Nafarroako Tributuetan parte hartzeko
funtsetik kenduko da.

4. Modu horretan ezartzen diren ekarpenak
behin-behinekoak izanen dira, kasuan kasuko kon-
tratua adjudikatzen den arte, orduan Lehendakari-
tzako, Administrazio Publikoetako eta Barneko
Departamentuak zehaztuko baitu ekarpena, adju-
dikazioan lortzen den beherapenaren arabera,
halakorik gertatuz gero.

5. Inbertsioetan hobekuntzak egiten badira
adjudikazio prozeduran edo exekuzio fasean, hori-
en balorazio tekniko eta ekonomikoa egin beharko
da, gehieneko ekarpen ekonomikoari haien zenba-
tekoa kentzeko”.

Hiru. 17. artikuluaren testu berria.

“17. artikulua. Inbertsioen Planetik baztertzeko
arrazoiak.

1. Toki Programazioko jarduketak inbertsioen
planetik baztertzeko arrazoiak izanen dira honako-
ak:

a) Foru lege honetan ezarritako moduak eta
epeak ez betetzea.

b) Bideragarritasun ekonomikoa eta finantza-
rioa ezarritako epeetan zehaztu ez izana, ez finan-
tzaketa arruntean ezta salbuespenezkoan ere.

c) Egin beharreko obrak urtebeteko epean ez
hastea, Lehendakaritzako, Administrazio Publikoe-
tako eta Barneko Departamentuak foru lege honen
16. artikuluan aurreikusitako gastuaren konpromi-
soa finkatzen duen ebazpena ematen duenetik
kontatzen hasita.

d) Obrak sartu ondoren gertatutakoengatik
inbertsioak betetzerik ez izatea.

e) Inbertsioa salbuespenezko araubidean sar-
tzeko hartutako konpromisoak ez betetzea, aurre-
ko artikuluan jasotako moduan.

f) Toki entitateak uko egitea.

2. Plan zuzendariei eta zeharbideen urbaniza-
zioari dagozkien jarduketetan, baztertzeko arrazoi-
ak aurreko idatz-zatiko a), b), d), e) eta f) letretan
aurreikusitakoak izanen dira, eta hasierako datak
egokitu eginen dira, inbertsioa betetzearekin zeri-
kusia duten erakunde publiko desberdinen esku-
hartzean gertatzen diren inguruabarren arabera.

3. Jarduketak hein batean gelditu ahalko dira
inbertsio planetatik kanpo, behin gutxienez 100eko
50 exekutaturik dagoela eta 100eko 50 horrek uni-
tate bereizgarria eta funtzionalki bideragarria osa-
tzen duela, sustatzaileari ezin egotz dakizkiokeen
arrazoiengatik amaitzea ezinezkoa denean.

4. Baztertzeko erabakia hartuko du ekarpen
ekonomikoa finkatu zuen organo berak, dagokion
espedientea tramitatu ondotik entzutea emanda
toki entitate interesdunari.

5. Artikulu honetan aipatzen diren arrazoienga-
tik Planetik bazterturik gertatzen diren toki entitate-
en inbertsioak, foru lege honen 15.4 artikuluan
aurreikusten diren erreserbako zerrendetan azke-
neko lekuan daudenen atzean sartuko dira.

Xedapen iragankor bakarra. Salbuespeneko
araubidean sartzeko aldi baterako araubidea.

Plan honetan sartutako inbertsioak finantzatze-
ko bideragarritasunari buruzko aldeko txostena
jaso duten toki entitateek, 16. artikuluaren 2. idatz-
zatian aurreikusitako gehieneko ekarpen ekonomi-
koa ezarri ondoren, arau irizpide berrien aplikazio-
aren ondorioz, ezin badiete aurre egin inbertsioak
dakartzan finantza betebeharrei, 16.3 artikuluan
aurreikusitako onurak aplikatzeko eskatu ahal iza-
nen dute, foru lege hau argitaratu eta 15 eguneko
epean. Eskaeraren ebazpena eman ondoren, obra
hasi beharko dute gehienez ere 4 hilabeteko
epean, eta epe hori kontuan hartuko da jarduketak
baztertzeko 17.1c) artikuluan aurreikusten den
arrazoiaren ondorioetarako.

Xedapen gehigarri bakarra. Erreserbako zuz-
kidura areagotzeko baimena.

Baimena ematen zaio Nafarroako Gobernuari
2009-2012 Eperako Toki Inbertsioen Planari buruz-
ko urriaren 24ko 16/2008 Foru Legearen 9.2 arti-
kuluan aurreikusitako erreserbaren zuzkidura han-
ditzeko, plan horri atxikitako gerakinen kargura,
gastua konprometitzeko sortzen diren beharren
arabera.

Xedapen indargabetzaile bakarra. Arauak
indargabetzea.

Indarrik gabe gelditu dira foru lege honetan
xedatutakoari aurka egiten dioten maila bereko
edo txikiagoko xedapen guztiak.

Azken xedapen bakarra. Indarra hartzea.

Foru lege honek Nafarroako Aldizkari Ofiziale-
an argitara eman eta biharamunean hartuko du
indarra.

Nafarroako Parlamentuko A.O. / VIII. legegintzaldia 27. zk. / 2012ko martxoaren 20a

6

Foru Lege proiektua, Nafarroako Enpresa Korporazio Publikoa, S.M.P.

izeneko sozietatea sortzeari buruzko ekainaren 18ko 8/2009 Foru

Legea aldatzekoa.

EKONOMIA ETA OGASUN BATZORDEAK ONETSITAKO IRIZPENA

Ekonomia eta Ogasun Batzordeak Nafarroako
Enpresa Korporazio Publikoa, S.M.P. izeneko sozie-
tatea sortzeari buruzko ekainaren 18ko 8/2009 Foru
Legea aldatzeko Foru Lege proiektuari buruz one-
tsitako irizpena Nafarroako Parlamentuko Aldizkari
Ofizialean argitara dadin agindu dut, Legebiltzarre-
ko Erregelamenduko 138.3 artikuluan ezarritakoa
betez. Proiektu hori 2012ko otsailaren 3ko 13. Nafa-
rroako Parlamentuko Aldizkari Ofizialean argitaratu
zen.

Iruñean, 2012ko martxoaren 16an

Lehendakaria: Alberto Catalán Higueras

IRIZPENA

Ekonomia eta Ogasun Batzordeak 2012ko
martxoaren 15ean eginiko bileran onetsia.

Foru Lege proiektua, Nafarroako

Enpresa Korporazio Publikoa, S.M.P.

izeneko sozietatea sortzeari buruzko

ekainaren 18ko 8/2009 Foru Legea

aldatzekoa.

ZIOEN AZALPENA

Nafarroako enpresa korporazio publikoa,
S.M.P. izeneko sozietatea sortzeari buruzko ekai-
naren 18ko 8/2009 Foru Legea onestean aurreiku-
si zen fasean Nafarroako Enpresa Publikoen Sek-
torea Berregituratzeko Plana behin buruturik,
aintzat hartu beharra dago egungo egoera ekono-
mikoa eta baliabide publikoen kontrola eta eragin-
kortasuna areagotu behar direla, ahal denik eta
handienak izan daitezen. Zerbitzu bikoiztuak bate-
ratu, gastu publikoa optimizatu, eragimen handie-
na lortu eta defizit publikoaren kontrol eta murriz-

ketan modu positiboan laguntzea helburu dituen
politika honek bete-betean hartzen du bere baitan,
enpresa publikoen sektorea, Nafarroako Foru
Komunitateko Administrazioaren lanabesetako bat
den aldetik. Testuinguru honetan, eta Nafarroako
Gobernuko enpresa publikoak, eginkizunei dago-
kienez, departamentuei atxikirik daudenez, kome-
nigarritzat jotzen da une honetan enpresa publiko
nagusiak, Nafarroako enpresa korporazio publi-
koa, S.M.P.k, betetzen duen holding lanak taldea-
ren barruko koordinazioa ahalik eta handiena
ahalbidetu dezan; horrexegatik, komeni da enpre-
sa publiko nagusi horren burutza Nafarroako Foru
Komunitateko lehendakariak berak zuzenean bere
gain hartzea, ezertan ukatu gabe ondare arloko
eskumenak dituen kontseilariak berari dagozkion
eskudantziak osotara betetzea.

Era berean, Nafarroako enpresa korporazio
publikoa, S.M.P. izeneko sozietatearen ohiko jar-
duna errazteko, Administrazio Kontseiluko kontsei-
lukide delegatuaren figura sortzea aurreikusi da;
kasu honetan, Nafarroako Gobernuan ondare
arloko eskumenak dituen kontseilariak beteko du
lan hori, Administrazio Kontseiluko karguagatiko
kide ere izanik.

Artikulu bakarra. Nafarroako enpresa korpo-
razio publikoa, S.M.P. izeneko sozietatea sortzeari
buruzko ekainaren 18ko 8/2009 Foru Legearen
aldaketa.

3. artikuluaren 4. idatz-zatiari testu berria eman
zaio, eta idatz-zati berri bat, bosgarrena, erantsi.
Hauexek dira testuak:

“4. Nafarroako Enpresa Korporazio Publikoa,
S.M.P.ren bazkide bakarrak izendatuko ditu Admi-
nistrazio Kontseiluko kideak: heren bat Nafarroako
Gobernuak proposatuta, heren bat Nafarroako
Parlamentuak proposatuta eta heren bat izen han-
diko profesional independenteen artetik. Nafarroa-



ko Foru Komunitateko lehendakaria izanen da
Kontseiluko burua, bai eta Kontseiluko karguagati-
ko kide ere, Nafarroako Gobernuak proposatu
beharreko herenaren barruan. Ondare arloko
eskumena duen departamentuko kontseilaria ere
karguagatiko kide izanen da Kontseiluan, Nafarro-
ako Gobernuak proposatu beharreko herenaren
barruan.

5. Sozietateko Administrazio Kontseiluak Kon-
tseiluko kide delegatu bat izendatuko du, Kontsei-

luak berak emandako eginkizunak beteko dituena,
ordezkaezinak direnak kenduta. Lanpostu hori
Nafarroako Gobernuan ondare arloko eskumenak
dituen kontseilariak beteko du, sozietateko Admi-
nistrazio Kontseiluko karguagatiko kide ere izanik.”

Azken xedapen bakarra. Indarra hartzea.

Foru lege honek Nafarroako Aldizkari Ofiziale-
an argitaratu eta biharamunean hartuko du inda-
rra.

B saila:
FORU LEGE PROPOSAMENAK

Foru Lege proposamena, Nafarroako Arte Dramatikoaren Goi-mailako

Institutua sortzekoa.

OSOKO BILKURAK AINTZAT EZ HARTUA

Legebiltzarrak, 2012ko martxoaren 8an eginda-

ko Osoko Bilkuran, erabaki zuen aintzat ez har-

tzea Amaya Zarranz Errea andreak aurkeztutako

Foru Lege proposamena, Nafarroako Arte Drama-

tikoaren Goi-mailako Institutua sortzekoa.

Proposamen hori 2012ko urtarrilaren 27ko 10.
Nafarroako Parlamentuko Aldizkari Ofizialean argi-
taratu zen.

Iruñean, 2012ko martxoaren 12an

Lehendakaria: Alberto Catalán Higueras

E saila:
JABELDURAK, MOZIOAK ETA ADIERAZPEN POLITIKOAK

Erabakia. Horren bidez, Nafarroako Gobernua premiatzen da tresna

informatiko bat finantzatu eta gara dezan, toki korporazioek beren

udal inbentarioak modu homogeneoan egin ahal ditzaten.

OSOKO BILKURAK ONETSIA

Nafarroako Parlamentuko Osoko Bilkurak,
2012ko martxoaren 8an egindako bileran, ondoko
erabakia onetsi zuen: “Erabakia. Horren bidez,
Nafarroako Gobernua premiatzen da tresna infor-
matiko bat finantzatu eta gara dezan, toki korpora-
zioek beren udal inbentarioak modu homogeneo-
an egin ahal ditzaten”.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2012ko martxoaren 12an

Lehendakaria: Alberto Catalán Higueras

Erabakia. Horren bidez, Nafarroako

Gobernua premiatzen da tresna

informatiko bat finantzatu eta gara

dezan, toki korporazioek beren udal

inbentarioak modu homogeneoan

egin ahal ditzaten

Nafarroako Parlamentuak Nafarroako Gober-
nua premiatzen du tresna informatiko bat finantza-
tzera eta garatzera egokien iritzitako informatika-
garapeneko enpresa baten bidez –Animsaren
bidez, esaterako–, toki korporazioei ahalbidetze
aldera modu homogeneo batez egin ahal izatea
beren udal inbentarioak eta urteko mantentzea;
tresna hori kontabilitate- nahiz aurrekontu-kontro-
lekoarekin uztarturik egon beharko litzateke.

Erabakia. Horren bidez, Nafarroako Gobernua premiatzen da kultur arlo-

ko mezenasgoari buruzko lege bat presta dezan.

OSOKO BILKURAK ONETSIA

Nafarroako Parlamentuko Osoko Bilkurak,
2012ko martxoaren 8an egindako bileran, ondoko
erabakia onetsi zuen: “Erabakia. Horren bidez,
Nafarroako Gobernua premiatzen da kultur arloko
mezenasgoari buruzko lege bat presta dezan”.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2012ko martxoaren 12an

Lehendakaria: Alberto Catalán Higueras

Erabakia. Horren bidez, Nafarroako

Gobernua premiatzen da kultur arlo-

ko mezenasgoari buruzko lege bat

presta dezan

1. Nafarroako Parlamentuak Nafarroako Gober-
nua premiatzen du Legebiltzar honetara bidal
dezan, gehienez ere Gorte Nagusiek Mezenasgo-
ari buruzko Legea onetsi eta hiru hilabeteko
epean, gure Komunitatean gai hori arautuko duen
foru lege proiektu bat.

2. Aipatu arauak ezarriko ditu Foru Komunitate-
ko ondare historikoaren gaineko mezenasgoaren
baldintzak, bai eta kirol eta kultur jarduerarenak
ere. Kultur jardueraren kasuan entitateak, jardue-
rak eta ikuskizunak jaso beharko ditu, bai eta kul-
tur etxeak, liburutegiak, antzokiak nahiz bestelako
kultur azpiegiturak ere.

Erabakia, zeinaren bidez Nafarroako Gobernua premiatzen baita lurzoru

ez-urbanizagarriko bideetako zirkulazioari buruz indarrean dagoen

foru araubidea alda dezan.

OSOKO BILKURAK ONETSIA

Nafarroako Parlamentuko Osoko Bilkurak,
2012ko martxoaren 9an egindako bileran, ondoko
erabakia onetsi zuen: “Erabakia, zeinaren bidez
Nafarroako Gobernua premiatzen baita lurzoru ez-
urbanizagarriko bideetako zirkulazioari buruz inda-
rrean dagoen foru araubidea alda dezan”. Horren
jatorria da Nafarroako Parlamentuko Parlamentu-
talde Popularrak aurkeztutako mozio bat, 2011ko
abenduaren 2ko 36. Nafarroako Parlamentuko
Aldizkari Ofizialean argitaratua.

Legebiltzarreko Erregelamenduko 114. artiku-
lan ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2012ko martxoaren 12an

Lehendakaria: Alberto Catalán Higueras

Erabakia, zeinaren bidez Nafarroako

Gobernua premiatzen baita lurzoru

ez-urbanizagarriko bideetako zirku-

lazioari buruz indarrean dagoen foru

araubidea alda dezan.

1. Nafarroako Gobernua premiatzea berrazter
eta gaurkotu dezan otsailaren 14ko 36/1994 Foru
Dekretua, lurzoru urbanizaezinean barna ibilgailu
motordunekin antolatutako jarduerak eta ibilgailu
motordunen zirkulazio librea arautzen dituena,
honako xedearekin: behar bezala seinaleztatutako
ibilbideak sortzea, inongo oztoporik gabeak, jabari
publikokoak diren pista asfaltatuetatik, bide eta
errepideetatik libreki ibili ahal izateko, oinez, bizi-
kletaz nahiz ibilgailu motordunetan –motoak eta



quadak barne–, foru dekretu horrek gaur egun
aipatzen dituen edo haren etorkizuneko garapene-
an eta gaurkotzeetan aipatzen diren segurtasun
parametroak betez, betiere.

2. Landa Garapen, Industria, Enplegu eta Ingu-
rumen Departamentua eta Kulturako, Turismoko

eta Erakunde Harremanetako Departamentua pre-
miatzea toki entitateekin batera aplikazio informati-
ko bat sor dezaten, zeinak informatuko baitu behar
bezala baimenduta dauden eta horrelako jarduere-
tarako segurtasun-bermeak dauzkaten ibilbideei
buruz.

Erabakia. Horren bidez, Espainiako Gobernua premiatzen da legeak eza-

rritakoa bete dezan Nortasun Agiri Nazionala eta gidabaimena Nafa-

rroako bi hizkuntza ofizialetan egiteari dagokionez.

OSOKO BILKURAK ONETSIA

Nafarroako Parlamentuko Osoko Bilkurak,
2012ko martxoaren 9an egindako bileran, ondoko
erabakia onetsi zuen: “Erabakia. Horren bidez,
Espainiako Gobernua premiatzen da legeak eza-
rritakoa bete dezan Nortasun Agiri Nazionala eta
gidabaimena Nafarroako bi hizkuntza ofizialetan
egiteari dagokionez”.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2012ko martxoaren 12an

Lehendakaria: Alberto Catalán Higueras

Erabakia. Horren bidez, Espainiako

Gobernua premiatzen da legeak eza-

rritakoa bete dezan Nortasun Agiri

Nazionala eta gidabaimena Nafarroa-

ko bi hizkuntza ofizialetan egiteari

dagokionez

Nafarroako Parlamentuak Espainiako Gober-
nua premiatzen du ahal den eperik motzenean
betearaz dezan Nafarroako Foru Komunitatean,
nortasun agiri nazionala eta gidabaimena Nafarro-
ako bi hizkuntza ofizialetan egiteari dagokionez,
abenduaren 23ko 1553/2005 Errege Dekretuko
11.3 artikuluan eta Trafikoari, Ibilgailu Motordunen
Zirkulazioari eta Bide-segurtasunari buruzko
Legearen testu artikulatuko –339/1990 Legegin-
tzako Errege Dekretua, martxoaren 2koa– lauga-
rren xedapen gehigarrian ezarritakoa. Betiere,
herritar bakoitzaren nahiarekin bat.

Erabakia. Horren bidez, Nafarroako Gobernua premiatzen da amatasuna

laguntzeko neurriak bultza ditzan, abortuen hazkundeari galga jartze-

ko neurri gisa.

OSOKO BILKURAK ONETSIA

Nafarroako Parlamentuko Osoko Bilkurak,
2012ko martxoaren 9an egindako bileran, ondoko
erabakia onetsi zuen: “Erabakia. Horren bidez,
Nafarroako Gobernua premiatzen da amatasuna
laguntzeko neurriak bultza ditzan, abortuen haz-
kundeari galga jartzeko neurri gisa”.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2012ko martxoaren 12an

Lehendakaria: Alberto Catalán Higueras

Erabakia. Horren bidez, Nafarroako

Gobernua premiatzen da amatasuna

laguntzeko neurriak bultza ditzan,

abortuen hazkundeari galga jartzeko

neurri gisa

Nafarroako Parlamentuak Nafarroako Gober-
nua premiatzen du:

1. Seme-alabak zaintzeko zailtasunak dituzten
familientzako haur-hazkuntzan laguntzeko neurri-
ak bultza ditzan.

2. Harrera eta adopzio neurriak sustatzeko plan
bat gara dezan, haurdun dagoen emakumeari haur-
dunaldiarekin jarraitzen laguntzeko alternatiba gisa.

3. Prebentzio eta hezkuntza arloko ekintzak
ezar ditzan eboluzioaren etapa guztietan, eta,
bereziki, nerabeentzako informazio- eta hezkun-
tza-neurriak.

Erabakia. Horren bidez, Nafarroako Gobernua premiatzen da energia

berriztagarrien garapenaren aldeko apustua egin dezan.

OSOKO BILKURAK ONETSIA

Nafarroako Parlamentuko Osoko Bilkurak,
2012ko martxoaren 9an egindako bileran, ondoko
erabakia onetsi zuen: “Erabakia. Horren bidez, Nafa-
rroako Gobernua premiatzen da energia berriztaga-
rrien garapenaren aldeko apustua egin dezan”.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2012ko martxoaren 12an

Lehendakaria: Alberto Catalán Higueras

Erabakia. Horren bidez, Nafarroako

Gobernua premiatzen da energia

berriztagarrien garapenaren aldeko

apustua egin dezan

1. Nafarroako Parlamentuak Nafarroako Gober-

nua premiatzen du apustu irmoa egin dezan ener-
gia berriztagarriak Foru Komunitatean garatzearen
alde, eta Nafarroak arlo horretan erreferentzia iza-
ten jarraitzea ahalbidetuko duten estrategiak taxu-
tu ditzan, sektorearekin batera.

2. Nafarroako Parlamentuak Espainiako
Gobernua premiatzen du moratoria hori berrazter
dezan, zeren eta oso kualifikazio handia duen
sektore bat ahultzea baitakar, eta energia berrizta-
garrien arloko ikerketaren eta garapenaren alde
egin dezan, haien eraginkortasuna hobetzeko,
lehiakorragoak izan daitezen.

3. Parlamentuak Espainiako Gobernuari eska-
tzen dio energia elektrikoaren eskaerak gora egi-
ten duen orotan, eskaera horri erantzun dakion
energia berriztagarrietatik datorren energiarekin,
eta energia konbentzionalak gutxitzen diren kasu
orotan, haien ordez eraginkortasun handiena
duten energia berriztagarriak erabil daitezen.

Erabakia. Horren bidez, Nafarroako Gobernua premiatzen da Foruzain-

goari buruzko zenbait neurri har ditzan.

OSOKO BILKURAK ONETSIA

Nafarroako Parlamentuko Osoko Bilkurak,
2012ko martxoaren 8an egindako bileran, ondoko
erabakia onetsi zuen: “Erabakia. Horren bidez,
Nafarroako Gobernua premiatzen da Foruzaingo-
ari buruzko zenbait neurri har ditzan”.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2012ko martxoaren 12an

Lehendakaria: Alberto Catalán Higueras

Erabakia. Horren bidez, Nafarroako

Gobernua premiatzen da Foruzaingo-

ari buruzko zenbait neurri har ditzan

1. Nafarroako Parlamentuak berretsi egiten du
bere borondatea dela Foruzaingoa polizia integra-
la izatera irits dadin, polizia-eginkizunak berezko-
ak dituen eginkizun guztiak bere gain hartuta
Nafarroan.

2. Nafarroako Parlamentuak Nafarroako
Gobernua premiatzen du Nafarroako Parlamentu-
ra igor dezan Poliziari buruzko Plan Zuzentzailea,
egun prestalanetan dagoena, eztabaidatzeko.

3. Nafarroako Parlamentuak Nafarroako
Gobernua premiatzen du Foruzaingoko sindikatu-
etako ordezkariekiko negoziazioei ekin diezaien
berriro eta, ondoren, Nafarroako Parlamentura
igor dezan Nafarroako Poliziei buruzko martxoa-
ren 23ko 8/2007 Foru Legea aldatzeko proiektua,
urriaren 25eko 15/2010 Legearen bidez hein bate-
an aldatu zena, kidego horri dagozkion gaiak
garatze aldera: legegintzaldi honetan polizia inte-
gral bat lortzea, kidegoan sartzeari eta barne-sus-
tapenari buruzko auzien araubidea, negoziazio
kolektiboa eta adin batetik aurrerako bigarren
enpleguak edo destino osagarriak.

Erabakia, zeinaren bidez Nafarroako Gobernua premiatzen baita behar

diren neurriak har ditzan babeste aldera Foru Erkidegoak Nafarroako

Justizia Administrazioaren zerbitzuko langileen arloan daukan esku-

mena.

OSOKO BILKURAK ONETSIA

Nafarroako Parlamentuko Osoko Bilkurak,
2012ko martxoaren 9an egindako bileran, ondoko
erabakia onetsi zuen: “Erabakia, zeinaren bidez
Nafarroako Gobernua premiatzen baita behar
diren neurriak har ditzan babeste aldera Foru Erki-
degoak Nafarroako Justizia Administrazioaren zer-
bitzuko langileen arloan daukan eskumena”.
Horren jatorria da Patxi Zabaleta Zabaleta jaunak
aurkeztutako mozio bat, 2012ko martxoaren 6ko

23. Nafarroako Parlamentuko Aldizkari Ofizialean
argitaratua.

Legebiltzarreko Erregelamenduko 114. artiku-
lan ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2012ko martxoaren 12an

Lehendakaria: Alberto Catalán Higueras



Erabakia, zeinaren bidez Nafarroako

Gobernua premiatzen baita behar

diren neurriak har ditzan babeste

aldera Foru Erkidegoak Nafarroako

Justizia Administrazioaren zerbitzuko

langileen arloan daukan eskumena.

1. Nafarroako Parlamentuak agertzen du erre-
fusatzen duela Konstituzio Auzitegian aurkeztu
izana Nafarroako administrazio publikoen zerbitzu-
ko langileen estatutuaren Testu Bategina aldatzen
duen martxoaren 24ko 7/2011 Foru Dekretuaren
aurkako konstituziokontrakotasun errekurtsoa.
Nafarroako Parlamentuak nabarmentzen du erre-
kurtso hori jartzeak erakusten duela Nafarroak
langileen arloan dauzkan eskumen historikoei
buruzko jakintzarik eza, eta hori are larriagoa da,
zeren eta eskumen horiek berariaz aitortu baitira
Botere Judizialaren Lege Organikoa aldatzen duen
19/2003 Lege Organikoko zortzigarren xedapen
gehigarrian.

2. Nafarroako Parlamentuak bere elkartasuna
adierazi nahi die Nafarroako Justizia Administra-
zioaren zerbitzuko langile ukituei, eta Nafarroako
Gobernua premiatzen du langile horiekin eztabai-
darako eta mintzakidetasunerako bideei euts die-
zaien, horiexek baitira bitarteko egokiak amaieran
langile horiek Nafarroako administrazio publikoeta-
ko langileekin egiaz parekatzeko neurriak erabaki-
tzeko.

3. Nafarroako Parlamentuak Nafarroako Gober-
nua premiatzen du Espainiako Gobernuarekiko
negoziaziorako eta akordioetarako aukera guztiak
agor ditzan, Nafarroako langile horiek direla-eta
daukan eskumen efektiboa aitor dezan, Botere
Judizialaren Lege Organikoa aldatzen duen
19/2003 Lege Organikoko zortzigarren xedapen
gehigarrian ezarritakoari jarraituz. Eskumen hori,
nolanahi ere, baliatuko da erakundeen arteko leial-
tasun, lankidetza eta koordinazio printzipioei jarrai-
tuz, langile-kidego horiek nazio mailakoak baitira.

Erabakia. Horren bidez, Nafarroako Gobernua premiatzen da Sunsunde-

gui enpresaren salmenta-prozesua burutu dezan.

LANDA GARAPEN, INDUSTRIA, ENPLEGU ETA INGURUMEN BATZORDEAK ONETSIA

Nafarroako Parlamentuko Landa Garapen,
Industria, Enplegu eta Ingurumen Batzordeak,
2012ko martxoaren 13an egindako bileran, ondoko
erabakia onetsi zuen: “Erabakia. Horren bidez,
Nafarroako Gobernua premiatzen da Sunsundegui
enpresaren salmenta-prozesua burutu dezan”.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2012ko martxoaren 13an

Lehendakaria: Alberto Catalán Higueras

Erabakia. Horren bidez, Nafarroako

Gobernua premiatzen da Sunsunde-

gui enpresaren salmenta-prozesua

burutu dezan

1. Nafarroako Parlamentuak Nafarroako Gober-
nua premiatzen du Sunsundegui enpresaren sal-
menta-prozesua burutu dezan, helburu nagusi
gisa harturik ahal den lanpostu-kopururik handie-
na mantentzea lehenesten duen enpresa-proiektu
bat.

2. Nafarroako Parlamentuak Nafarroako
Gobernuari eskatzen dio enpresa-proiektuak etor-
kizunerako industria-plan berri bat jaso dezan,
bideragarritasun bermea emanen duena eta plan-
taren produkzio-jarduera sustatuko duena.

3. Nafarroako Parlamentuak negoziatzera pre-
miatzen du Nafarroako Gobernua, industria-plan
horrek Sunsundeguiren plantan egun dagoen
B+Gko zentroa manten eta bultza dezan, enpresa-
ren lehiakortasuna hobetzeko funtsezko osagaie-
tako bat den aldetik.

Erabakia, zeinaren bidez Nafarroako Gobernua premiatzen baita ziurta

dezan Moderna zigilua lortu nahi duen proiektu orok ezinbestean ez

egon behar izatea plan horretan zehazturiko sektore estrategikoetako

batean jasota.

LANDA GARAPEN, INDUSTRIA, ENPLEGU ETA INGURUMEN BATZORDEAK ONETSIA

Nafarroako Parlamentuko Landa Garapen,
Industria, Enplegu eta Ingurumen Batzordeak,
2012ko martxoaren 13an egindako bileran, ondoko
erabakia onetsi zuen: “Erabakia, zeinaren bidez
Nafarroako Gobernua premiatzen baita ziurta
dezan Moderna zigilua lortu nahi duen proiektu
orok ezinbestean ez egon behar izatea plan horre-
tan zehazturiko sektore estrategikoetako batean
jasota.”

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2012ko martxoaren 13an

Lehendakaria: Alberto Catalán Higueras

Erabakia, zeinaren bidez Nafarroako

Gobernua premiatzen baita ziurta

dezan Moderna zigilua lortu nahi

duen proiektu orok ezinbestean ez

egon behar izatea plan horretan

zehazturiko sektore estrategikoetako

batean jasota. 

1. Nafarroako Parlamentuak Nafarroako Gober-
nua premiatzen du Moderna zigiluak lortzeko bal-
dintza gisa jar dezan "Nafarroan enplegua sortzea
edo mantentzea".

2. Nafarroako Parlamentuak Nafarroako
Gobernua premiatzen du Ekonomia Berdea, Osa-
sun Ekonomia eta Talentuaren Ekonomia deitzen
diren hiru arlo estrategikoei eutsi eta, gainera, bil
ditzan laburpen exekutiboan arlo horien artean
"aukera berri" gisa ezarritakoak; honakoak, hain
zuzen ere: Pertsonentzako zerbitzuak, Diseinua
eta Sormena eta Segurtasuna.

3. Azkenik, Nafarroako Parlamentuak Nafarroa-
ko Gobernua premiatzen du kontrol-tresna egoki-
ak ezar ditzan Sodenaren bitartez, ziurtatze aldera
Moderna Fundazioaren jarduna akasgabea dela
berdintasunaren eta gardentasunaren ikuspuntu-
tik.

Erabakia. Horren bidez, Nafarroako Gobernua premiatzen da laguntza

finantzarioak nahi dituzten enpresei baldintza gisa ezar diezaien aldez

aurreko administrazio-baimena eskatu behar izatea enplegu erregula-

zioko prozesu bat abian jarri nahi izanez gero.

LANDA GARAPEN, INDUSTRIA, ENPLEGU ETA INGURUMEN BATZORDEAK ONETSIA

Nafarroako Parlamentuko Landa Garapen,
Industria, Enplegu eta Ingurumen Batzordeak,
2012ko martxoaren 13an egindako bileran, ondoko
erabakia onetsi zuen: “Erabakia. Horren bidez,
Nafarroako Gobernua premiatzen da laguntza
finantzarioak nahi dituzten enpresei baldintza gisa
ezar diezaien aldez aurreko administrazio-baime-
na eskatu behar izatea enplegu erregulazioko pro-
zesu bat abian jarri nahi izanez gero”.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2012ko martxoaren 13an

Lehendakaria: Alberto Catalán Higueras

Erabakia. Horren bidez, Nafarroako

Gobernua premiatzen da laguntza

finantzarioak nahi dituzten enpresei

baldintza gisa ezar diezaien aldez

aurreko administrazio-baimena eska-

tu behar izatea enplegu erregulazioko

prozesu bat abian jarri nahi izanez

gero

Nafarroako Parlamentuak Nafarroako Gober-
nua premiatzen du baldintza gisa ezar diezaien
zailtasunak dituzten enpresei, baldin eta beren zir-
kulatzailerako finantza-babesa (finantzaketa
edo/eta abalak) emateko edo beren finantza-pasi-
boa berregituratzeko lerroak baliatu nahi badituz-
te, aldez aurreko baimen administratiboari men
eginen diotelako konpromiso fede-emailea hartuko
dutela, erregulazio-prozesu bat abiaraziz gero
–kontratuak etetea edo lanaldia murriztea–, hitzar-
menetik beheragoko ordainsari-baldintzak aldatuz
gero –ordainsarien arloan hitzarmenetik alden-
tzea– edo kontratuak amaiaraziz gero –iraizpen
kolektiboa–. Konpromiso hori indarrean egonen da
Nafarroako Gobernuak emandako laguntzak kitatu
arte, eta ez dio eraginen izapidetze judizialari
–soziala eta ez administrazioarekiko auzibide-
koa–, ez eta lan-erreforma berrian langileei eta
haien ordezkariei aitor tutako eskubideei ere
enpresaburu bakoitzak hartutako erabakien aurre-
an, Administrazioaren oniritziarekin gertatu nahiz
enpresaburuak erabakia oniritzi hori gabe hartu.

Mozioa. Horren bidez, Espainiako Gobernua premiatzen da harreman

diplomatiko normalizatuak manten ditzan Fronte Polisarioarekin.

OSOKO BILKURAK BAZTER UTZIA

Nafarroa Bai parlamentu taldeak ondoko
mozioa aurkeztu zuen: “Mozioa. Horren bidez,
Espainiako Gobernua premiatzen da harreman
diplomatiko normalizatuak manten ditzan Fronte
Polisarioarekin”.

Legebiltzarrak, 2012ko martxoaren 8an eginda-
ko Osoko Bilkuran, erabaki zuen aurkeztutako

mozioa baztertzea. Mozio hori 2011ko abenduaren
2ko 36. Nafarroako Parlamentuko Aldizkari Ofizia-
lean argitaratu zen.

Iruñean, 2012ko martxoaren 12an

Lehendakaria: Alberto Catalán Higueras

Mozioa. Horren bidez, Nafarroako Gobernua premiatzen da Iruñeko aire-

portuaren erabileraren bideragarritasun errealari buruzko plan bat

presta dezan.

OSOKO BILKURAK BAZTER UTZIA

Nafarroako Parlamentuko Parlamentu-talde

Popularrak ondoko mozioa aurkeztu zuen:

“Mozioa. Horren bidez, Nafarroako Gobernua pre-

miatzen da Iruñeko aireportuaren erabileraren

bideragarritasun errealari buruzko plan bat presta

dezan”.

Legebiltzarrak, 2012ko martxoaren 8an eginda-
ko Osoko Bilkuran, erabaki zuen aurkeztutako
mozioa baztertzea. Mozio hori 2011ko abenduaren
2ko 36. Nafarroako Parlamentuko Aldizkari Ofizia-
lean argitaratu zen.

Iruñean, 2012ko martxoaren 12an

Lehendakaria: Alberto Catalán Higueras

Mozioa. Horren bidez, Nafarroako Parlamentuak onesten ditu Nafarroako

Arartekoak Osasunbidea-Nafarroako Osasun Zerbitzuak espezialitate

desberdinetako profesionalek osasun-azterketetarako ezarritako epeak

ez betetzeari buruz eginiko txostenean jasotzen diren iradokizunak.

OSASUN BATZORDEAK BAZTER UTZIA

Nafarroa Bai parlamentu taldeak ondoko
mozioa aurkeztu zuen: “Mozioa. Horren bidez,
Nafarroako Parlamentuak onesten ditu Nafarroako
Arartekoak Osasunbidea-Nafarroako Osasun Zer-
bitzuak espezialitate desberdinetako profesionalek
osasun-azterketetarako ezarritako epeak ez bete-
tzeari buruz eginiko txostenean jasotzen diren ira-
dokizunak”.

Legebiltzarreko Osasun Batzordeak, 2012ko
martxoaren 13an egindako bileran, erabaki zuen
aurkeztutako mozioa bazter tzea. Mozio hori
2012ko urtarrilaren 27ko 10. Nafarroako Parlamen-
tuko Aldizkari Ofizialean argitaratu zen.

Iruñean, 2012ko martxoaren 13an

Lehendakaria: Alberto Catalán Higueras

Mozioa. Horren bidez, Nafarroako Gobernua premiatzen da alda dezan

enpresa txiki eta ertainei BEZa ordaintzeari buruzko araudia.

MOZIOA ERRETIRATZEA

Legebiltzarreko Osoko Bilkurak, 2012ko martxo-
aren 8an egindako bileran, erabaki zuen adieraztea
jakinaren gainean dagoela Nafarroako Parlamentu-
ko parlamentu-talde Popularrak aurkezturiko mozioa
erretiratu izanari dagokionez. Mozio horren bidez
Nafarroako Gobernua premiatzen da alda dezan
enpresa txiki eta ertainei BEZa ordaintzeari buruzko
araudia.

Mozio hori 2011ko azaroaren 18ko 31. Nafarro-
ako Parlamentuko Aldizkari Ofizialean argitaratu
zen.

Iruñean, 2012ko martxoaren 12an

Lehendakaria: Alberto Catalán Higueras

